NF REDNINGS-/METODESEMINAR BRE

Kurset er eit samarbeid mellom Breoppleving, DNT og Jostedalen Breførarlag. Kurset går i Jostedalen frå 18. til 21 juni 2009. Du vil motta faktura frå Jostedalen Breførarlag. 

Deltakaren skal under seminaret vise ferdigheiter når det gjeld vidaregåande kameratredning og alpin
fjellredningsteneste på bre. Deltakaren skal også vise solid eigenferdigheit på breen. Seminaret skal ta opp
spesielle omsyn ved ulukker, samt gje ei innføring i den heilskaplege og balanserte, alpine fjellredningstenesta.

FRAMMØTE/OVERNATTING
Kurslokalet Bretun torsdag kveld kl. 20:00. Kursdeltakarane har eigen mat og steller seg sjølve. Overnatting i sovepose i køyesenger i fleirsengsrom. Kursstaden Bretun (stor raud bygning tett ved bilveg) ligg i Krundalen 2,5 km vestover frå bygdesenteret Gjerde i Jostedalen. Etter passering av butikken ’Edvin’s Kolonial’, ta av vestover (til venstre) ved skilt Bergset. Sjå vedlagt kart.
REISEINFO
For detaljert info om bussruter til Jostedalen, sjå www.ruteinfo.net , www.nor-way.no og www.sognefjorden.no Info om reiseruta med bil finn du på: www.visveg.no
BREUTSTYR/KART
Isøks (to stk.-inkl. ei klatreøks), solide stegjarn, ein kombinasjon av bryst- og setesele ev. kroppssele,

hjelm, tre isskruar (min. 20 cm), sju karabinarar (inkl. ein HMS-skrukarabiner og ein vanleg med skru), 2 stk
strømpetau 9mm a 3m  og 2 stk. strømpetau 6mm a 1,5m  og eit snøanker.

Kart: Jostedalen (1418 III).
DAGSPROGRAM

TORSDAG: 
Kursopning og presentasjon. Neste dag.

FREDAG:    
Repetisjon av kameratredningsmetodar og øving på meir avanserte kameratredningsmetodar.

LAURDAG: 
Avanserte kameratredningsmetodar. Deltakarane skal sjølve løyse ulike situasjonar og

                      
problem. Vidare bruk av lett ståltauutstyr og redningsbåre. Ev. demonstrasjon av løfteklo og
                        2- og 3-fots Tyromont heisestativ. Søk på bre.
SØNDAG:        Redningsøving. Ei praktisk øving retta mot situasjonar og ulike tilhøve ein vegleiar/førar
                      
kan møte. Oppsummering. Rydding/vasking av Bretun.
KVELD:     
Gjennomgang av dagen og planlegging av neste dag. Sjå momentlista.
MOMENTLISTE
· Varsling og organisering ved ei ulykke. Val av område for redningsøvingar.
· Analyse av risiko på kurs og under føring på bre. 
· Den organiserte redningstenesta og korleis ein redningsaksjon skal organiserast og gjennomførast.

· Repetisjon av grunnleggande kameratredning. Livreddande fyrstehjelp.
· Improvisasjon ved vanskeleg tilkomst - teknikkar for opphenting frå smale bresprekkar.

· Utstyr og teknikkar brukt av den organiserte, alpine redningstenesta under heising, firing, og

sikring av båre og løfteklo samt tilkomst og evakuering i tronge sprekkar.

· Søk i sprekkområde og bruk av sambandsutstyr. Oppførsel ved ulykker på kurs og under føring.                     
Vel møtt til NF REDNINGS-/METODESEMINAR BRE i Jostedalen!

GENERELLE VILKÅR

PÅMELDING 
Påmeldingsfrist for kurs, skiturar, og gruppebestillingar er tre veker før tur/kursstart.
Ved ev. påmelding etter at fristen har gått ut, ring og høyr om det framleis er ledige plassar.
Påmeldinga er bindande for Jostedalen Breførarlag AS (BFL) når heile tur-/kursavgifta er motteken.

Deltakarane får tilsendt detaljert tur-/kursprogram med utstyrsliste når bindande påmelding er motteken.
TINGING GRUPPER/EIGENFØRAR
Etter påmeldinga sender me ei stadfesting som må signerast og returnerast til avtalt tid. Den oppførde

prisen og det avtalte depositum i stadfestinga er bindande.
PRISUTREKNING 
Prisane blir utrekna i høve til tilbodets form og er bindande. Dersom t.d. statlege avgifter aukar, vil prisen bli automatisk justert.
AVBESTILLING

Ved avbestilling før påmeldingsfristen, vil deltakaren få attendebetalt innbetalt avgift minus kr. 300.- Etter påmeldingsfristen og fram til 8 dagar før tur-/kursstart vil deltakaren få refundert 50% av den innbetalte tur-/kursavgifta. Ved førevising av lækjarattest vil likevel den innbetalte summen minus eit gebyr på kr. 300.- bli refundert.

AVBESTILLING GRUPPER MED EIGEN FØRAR

Dersom avbestilling er seinare enn 8 dagar før tur-/kursstart har BFL rett til å belaste kunden 50% og dersom avbestillinga skjer seinare enn 3 dagar før start vil me fakturere 100% av samla tur-/kurspris. Gruppebestillingar kan reduserast med 25% dersom kunden meddeler oss dette seinast 8 dagar før start.

AVLYSING

BFL kan avlyse turen/kurset grunna vanskelege is-, snø- og vertilhøve, for få påmeldingar e.l.

Deltakaren  skal bli orientert om ev. avlysing seinast sju -7- dagar før turen/kurset startar. Heile

den innbetalte summen vil då bli attendebetalt.

ENDRINGAR

BFL vil så langt råd er gjennomføre dei oppsette turane og kursa etter programmet. Om det blir

naudsynt har BFL likevel rett til å endre programmet. Slike endringar har ingen konsekvensar for

prisen.

DELTAKARENS ANSVAR

Deltakaren må sjølv vurdere om han/ho fyller dei krava som tur-/kursprogrammet stiller. Deltakaren

pliktar vidare å ha med seg det utstyret som er nemnt i det tilsende programmet og å rette seg etter

tilvisingar gjeve av føraren. Om dette ikkje skjer kan deltakaren utelukkast frå arrangementet utan at

det kan krevjast kompensasjon. Å delta på turane og kursa våre skjer på eige ansvar. Dette vil seie at

BFL ikkje står ansvarleg for skader/uhell som måtte oppstå på deltakarane i tilknyting til arrangementa

våre. Deltakarane må underskrive ei ansvarserklæring  når turen eller kurset tek til.

FORCE MAJEURE

Ved hendingar utanfor BFL sitt herredømme som t.d. brann, naturkatastrofe ol. har BFL rett til å heve

avtalen utan erstatningsplikt.

Ev. forsikring er deltakaren sitt eige ansvar





















